
GOUVÈNÈ CUOMO ANONSE SIBVANSYON FRESHCONNECT POU EDE OFRI PWODUI AGRIKÒL NEW 

YORK POU KOMINOTE KI PA TOUCHE ASE LAJAN EPI KI PA JWENN ASE SÈVIS  
 

34 Pwojè Prezante Solisyon Kreyatif ak Lokal pou Amelyore Aksè nan Manje ki Fre ak Bon pou Sante 

 
Jodi a, Gouvènè Andrew M. Cuomo te anonse FreshConnect bay sibvansyon pou 34 pwojè toupatou nan 
eta  a pou ogmante aksè nan pwodui agrikòl New York pou sitwayen ki nan zòn ki pa touche ase lajan epi 
ki pa jwenn ase sèvis.  
 
Gouvènè Cuomo di konsa, “Sa a se yon sitiyasyon gayan-gayan pou kiltivatè yo ak pou fanmi yo ki nan 
eta a pandan n ap eseye bay plis aksè ak aksè pi fasil pou pwodui agrikòl yo grandi nan zòn nan epi ki fre. 
Sibvansyon FreshConnect sa yo pral sipòte solisyon kreyatif pou bay New York pwodui agrikòl nan zòn 
eta a ki pa jwenn ase sèvis yo, pou kreye nouvo posiblite ekonomik pou kiltivatè nou yo pandan, 
anmenmtan, y ap ofri chwa ki bon pou sante pou plis Nouyòkè.” 
 
Prèske 1.5 milyon Nouyòkè k ap viv nan zòn ki gen aksè limite nan sipè-makèt. Ogmantasyon fason pou 
jwenn manje fre nan kominote ki pa jwenn ase sèvis yo te pwouve gen amelyorasyon nan nitrisyon, 
epitou sa diminye depans ki asosye avèk obezite ak maladi ki asosye avèk rejim alimantè, pandan l ap 
sipòte kominote a ak devlopman ekonomik. Gouvènè Cuomo te lanse pwogram FreshConnect ane pase 
pou kreye nouvo mache kiltivatè yo, epi pou sipòte mache ki la deja ki ofri pwodui fre pou zòn ki nan 
gwo nesesite yo. Avèk seri finansman sa a, pwogram am ap ede yon total 48 pwojè toupatou nan eta a 
pou pote pwodui agrikòl New York nan kominote ki nan nesesite yo.  
 
Gouvènè a te agrandi Pwogram FreshConnect ane sa a non sèlman pou sipòte mache kiltivatè yo, men 
tou pou jwenn lòt solisyon kreyatif pou amelyore aksè nan manje fre yo pwodui nan zòn nan pou 
kominote ki pa touche ase lajan yo oswa pou kominote ki pa jwenn ase sèvis yo. Kòm yon rezilta, 
pwogram nan te resevwa plis pase 121 pwopozisyon, epi li bay finansman pou pwojè prensipal ki 
montre solisyon inovatè lokal pou konekte kominote ki nan nesesite yo avèk pwodui agrikòl New York. 
Men kèk egzanp pwojè ki finanse: 

• Mache kiltivatè yo ak estann agrikòl jèn moun opere yo y ap kreye oswa agrandi pou pi byen 
sèvi sitwayen ki pa touche ase lajan nan ki nan dezè alimantè yo. 

• Kontribisyon Agrikilti ki Jwenn Sipò Kominote ki Resevwa Sibvansyon (CSA) oswa pwogram pou 
CSA ki pa touche ase lajan k ap entwodui plis pase 100 nouvo fanmi nan livrezon fwi ak legim fre 
chak semèn. 
• Entwodiksyon sèvis EBT (Transfè Elektwonik Avantaj) pou premye fwa nan 13 mache kiltivatè 
pou pèmèt mache kiltivatè sa yo aksepte Koupon pou Achte Manje (Food Stamps) ansanm avèk 
plan pou ogmante acha avèk Koupon pou Achte Manje nan pwomosyon ak prim ankourajman. 
• Sèvis transpò gratis pou ede ogmante sikilasyon nan mache ki la deja, epi pou pèmèt moun ki 
pa gen ase resous jwenn yon posiblite pou patisipe ak achte nan yon mache kiltivatè. 
• Amelyorasyon distribisyon pwodui agrikòl fre yo grandi nan zòn nan pou kantin lokal yo, epi 
rasanble pwogram alimantè yo 

 
Aplikan yo te resevwa pwen siplemantè nan pwosesis klasman konpetitif poutèt yo ajoute yon pwogram 
don manje nan pwojè pwopoze yo. Kòm yon rezilta, prèske tout benefisyè finansman FreshConnect ap 
kowòdone yon pwogram don manje lokal pou konekte kantin yo oswa bank manje yo avèk pwodui 
agrikòl New York, nan pwojè ki finanse yo.  Tout pwojè FreshConnect ap aksepte Koupon pou Achte 
Manje, si genyen, epi yo jwenn ankourajman pou aksepte Women, Infants, and Children (WIC) Fruit & 
Vegetable Checks, koupon Farmers' Market Nutrition Program, ak koupon Senior Farmers' Market 
Nutrition, pou asire tout sitwayen yo jwenn fwi ak legim fre, kèlkeswa revni yo.  
 
Pwogram FreshConnect ap sipòte tou kontinyasyon mache vedèt li, 125th Street FreshConnect Farmers’ 
Market, ki nan Adam Clayton Powell Jr. New York State Office Building nan Central Harlem. Avèk anpil 
chans pou louvri nan mitan mwa jen an, epi pou anba kontwòl Harlem Memorial Community 
Development Corporation, mache a ap prezante divès kalite pwodui agrikòl New York, epi aktivite fanmi 
yo ak asistans kominote a k ap sipòte misyon pwogram FreshConnect pou bay plis aksè nan manje fre 
nan katye ki pa touche ase lajan yo epi ki pa jwenn ase sèvis yo.  
 
Pwogram FreshConnect ap ofri tou FreshConnect Checks ankò, yon prim nitrisyon pou ankouraje 
benefisyè Koupon pou Achte Manje pou itilize avantaj yo nan mache kiltivatè patisipan yo lè li ofri chèk 
rabè $2 pou chak $5 nan Koupon pou Achte Manje ki depanse nan mache patisipan yo.  
 
Manm Komisyon Agrikilti Eta New York, Darrel J. Aubertine di konsa, “Tankou danre nou pwodui yo, 
pwojè FreshConnect Gouvènè Cuomo akòde jodi a sòti depi anba pou rive anwo, epi se yon vrè 
refleksyon bezwen ak enterè nivo lokal pou ede pi byen konekte manje fre ak manje ki bon pou sante 
kiltivatè New York yo pwodui avèk moun ki nan zòn riral ak lavil ki pa jwenn ase aksè.” 
 
Senatè Etazini, Kirsten Gillibrand, yon manm Komite Sena a pou Agrikilti, di konsa, “Sa a se yon gwo 
nouvèl pou anpil fanmi ki nan New York. Anpil milyon Nouyòkè pa gen aksè nan manje fre, ki bon pou 
sante. Pwogram sa a ap ede asire plis fanmi kapab jwenn aksè nan fwi ak legim fre, ki bay moun yo 
posiblite pou viv pi lontan, pou viv pi an sante, ki ekonomize anpil milya dola nan depans pou swen 
sante, epitou ki kreye djòb ki peye byen isit la lakay nou.” 

Reprezantan Etazini, Charles B. Rangel, di konsa, “Pwojè ki jwenn sipò pwogram FreshConnect 
reprezante yon gwo pa pou New York vin pi an sante. Mwen bat bravo pou Gouvènè Cuomo poutèt li 
kontinye jwenn nouvo fason enteresan pou bay aksè nan manje fre pou Nouyòkè ki pa jwenn ase sèvis 
yo pandan l ap bay yon sipò ki trè nesesè pou agrikilti Eta a. Mwen gen konfyans pwogram nan ap yon 
gwo siksè, epi mwen pa ka tann pou vizite 125th Street FreshConnect Farmers’ Market, ki toupre biwo 
distri mwen.” 
 
Reprezantan Etazini, Nydia Velázquez, di konsa, “Lè nou fè manje ki fòtifyan disponib pou zòn ki pa 
jwenn ase sèvis yo sa kapab ede Nouyòkè yo viv pi lontan ak pi an sante.” 
 
Reprezantan Etazini, Tim Bishop, di konsa, “Sibvansyon FreshConnect sa yo ap ede kominote ki pa jwenn 
ase sèvis yo nan Long Island jwi anpil avantaj pwodui fre ak louvri nouvo mache pou kiltivatè Konte 
Suffolk yo. Sibvansyon ki vize pou sipòte Mache Kiltivatè ki la deja ak pwogram tounèf k ap kòmanse 
prese-prese pral amelyore aksè nan fwi ak legim toupatou nan Long Island ak nan tout New York.” 
 
Reprezantan Etazini, Chris Gibson, di konsa, “Bitasyon agrikòl fanmi yo enpòtan pou sitwayen ki fè pati 
kominote lokal Upstate New York. Mwen kwè toutbon kiltivatè nou yo se kiltivatè ki travay pi di, epi ki pi 
entèlijan nan lemonn. Pwoblèm yo se rantabilite, epi patenarya sa a ap bay avantaj pou bitasyon agrikòl 
lokal k ap chèche nouvo mache pou pwodui yo ak pou fanmi k ap chèche jwenn plis manje yo pwodui 
nan zòn nan.  Mwen se yon gwo sipòtè ‘achte lokal,’ epi mwen bat bravo pou Gouvènè Cuomo pou 
pwogram sa a pou agrandi filozofi a nan Eta New York. Mwen pa ka tann pou fè konnen pwoblèm 
sanblab yo nan yon nivo federal nan pwochen Pwojè-Lwa agrikòl la.” 
 
Senatè Eta a, Patty Ritchie, Prezidan Komite Agrikilti Eta a, di konsa, “Mache kiltivatè nan Eta New York 
se yon pati enpòtan ekonomi lokal yo, epi pwogram FreshConnect Gouvènè Cuomo se yon pwogram ki 
gen siksè nan bay kiltivatè yo èd yo bezwen pou vann pwodui yo ba plis Nouyòkè. Sibvansyon ki anonse 
jodi a ap yon gwo sekou pou bitasyon agrikòl lokal yo ak pou kominote agrikilti yo nan New York, pandan 
y ap asire manje ki bon pou sante disponib pou sitwayen kominote ki pa jwenn ase sèvis yo. Mwen bat 
bravo pou Gouvènè a poutèt li lanse pwojè sa a, epi mwen pa ka tann pou travay ansanm avèk li pidevan 
pou kontinye bay jarèt pou kominote agrikòl enpòtan New York.” 
 
Manm Asanble, William Magee, Prezidan Komite Agrikilti Asanble a, di konsa, “Sibvansyon sa yo ap nan 
avantaj komite agrikilti ak sitwayen New York, pandan kiltivatè yo ap pi kapab vann pwodui yo, epi plis 
Nouyòkè ap jwenn manje ki fre ak bon pou sante. Mwen di Gouvènè Cuomo mèsi poutèt li lanse ak 
sipòte pwogram FreshConnect, epi n ap kontinye travay ansanm pou fè pwodui agrikòl New York aksesib 
pou tout Nouyòkè yo.” 
 
John Evers, Direktè Egzekitif Food Bank Association of New York State, di konsa, “Bank Manje yo kontan 
anpil poutèt Gouvènè a konsantre sou ogmantasyon aksè nan pwodui fre pou moun ki nan nesesite. Pa t 
janm gen yon pi gwo demann pou manje ki fre ak bon pou sante. Nou di Gouvènè Cuomo mèsi poutèt 
pwogram enteresan sa a, epi nou pa ka tann pou travay avèk benefisyè ki nan kominote lokal yo.” 

Dean Norton, Prezidan New York Farm Bureau, di konsa “Pwogram FreshConnect Gouvènè Cuomo 
reprezante yon envestisman enpòtan nan endistri agrikòl New York la. Pwojè yo anonse jodi a ap ede pi 
byen konekte moun k ap viv nan kominote ki pa jwenn ase sèvis yo avèk bitasyon agrikòl fanmi nou yo 
ak manje fre ki grandi nan zòn nan yo pwodui chak jou. Sa reprezante yon gayan-gayan pou sitwayen Eta 
New York paske li bay jarèt pou klima biznis agrikòl eta a, pandan l ap bay manje fòtifyan pou moun ki 
bezwen li. Mwen bat bravo pou Gouvènè Cuomo pou travay li sou bon kiltivatè New York yo, epi mwen 
pa ka tann pou kontinye travay avèk li sou pwogram tounèf sa a.”  
 
Diane Eggert, Direktè Egzekitif Farmers Market Federation of New York, di konsa, “Mache kiltivatè yo se 
yon sistèm ogmantasyon disponiblite manje fre yo grandi nan zòn ki nan katye yo. Nan pwogram 
FreshConnect, Gouvènè Cuomo mete konsèp sa a nan yon etap pi lwen. Pou fè sa, li bay yon prim pou 
kominote yo pou entwodui nouvo konsomatè nan kalite maketing dirèk sa a, epi pou ankouraje 
itilizasyon EBT nan mache kiltivatè yo pou fasilite gwo lavant pou kiltivatè nou yo, epitou pou mete plis 
fwi ak legim fre bitasyon agrikòl yo nan asyèt moun ki nan nesesite.” 
 
Pwogram FreshConnect administre nan yon patenarya ant Depatman Agrikilti ak Mache Eta New York, 
Empire State Development, ak Biwo pou Èd Pwovizwa ak Enfimite.  
 
Men kèk benefisyè sibvansyon FreshConnect pou ane 2012 la:  

WESTERN NEW YORK: 
 
Downtown Jamestown Development Corporation....................................................... $10.000 
Downtown Jamestown Farmers' Market ap ankouraje sèvis transpò komen ki la deja pou bay plis aksè 
pou sitwayen yo nan dezè alimantè. Y ap itilize reklam andedan ak deyò otobis vil la, yon kote regilye 
otobis kanpe nan mache a ak pri tikè avèk rabè pou ankouraje sèvis la. 
 
FINGER LAKES: 
 
Foodlink, Inc., Rochester.............................................................................................. $10.000  
Pwogram Partners Thru Food ap kolabore avèk kiltivatè ak distribitè lokal yo pou pwokire pwodui ki fre 
ak sezonye pou dis (10) estann agrikòl k ap anba kontwòl diferan ajans lokal nan katye ki pa jwenn ase 
manje nan Rochester. 
 
Foodlink, Inc., Rochester.............................................................................................. $10.000 
Yon pwojè k ap bay pwodui fre dirèkteman pou dezè alimantè ki gen gwo popilasyon, ki melanje sou 
plan etik nan Rochester. Y ap anplwaye jèn moun yo pou fè transpò manje sou bisiklèt ki sòti nan bank 
manje yo, answit pou ogmante fason pou jwenn aksè, epitou pou sipòte aktivite antrepriz. 
 
Rochester Roots, Inc., Rochester.................................................................................. $10.000 
Pwojè Healthy Market Basket CSA ap bay 60 aksyon CSA ki pa touche ase revni nan Clara Barton School, 
youn nan distri lekòl ki pi pòv nan Eta a.  

SOUTHERN TIER: 
 
Chemung County Cornell Cooperative Extension, Elmira............................................... $6.731  
CCE ap ogmante sèvis EBT/Koupon pou Achte Manje nan tout mache kiltivatè yo nan Konte Chemung. 
Pou kounye a, sèlman youn nan senk (5) mache yo ofri EBT nan konte riral sa a.  
 
Tioga County Cornell Cooperative Extension, Owego..................................................... $6.700  
CCE ap ogmante sèvis EBT/Koupon pou Achte Manje pou tout mache kiltivatè ki anrejistre yo nan Kotne 
Tioga, ki gen ladan mache Waverly, Owego, Newark Valley ak Spencer.  
 
Tompkins County Cornell Cooperative Extension, Ithaca.............................................. $10.000  
CCE ap ankouraje ak ogmante EBT/Koupon pou Achte Manje nan mache kiltivatè riral ki nan Caroline, 
Groton, Lansing, Newfield ak Trumansburg. Y ap bay asistans nan kantin yo, kote y ap ofri koupon pou 
$5 pou itilize nan mache kiltivatè lokal yo. 
 
Tompkins County Cornell Cooperative Extension, Ithaca.............................................. $10.000 
Yon pwojè aksyon CSA pou moun ki pa touche ase revni ap ogmante ant 100 ak 130 aksyon, epi y ap 
entwodui 10 aksyon CSA livè ak kat (4) anbasadè CSA k ap ede nan asistans ak rekritman. Chak aksyon se 
mwatye pri, epi li vini avèk resous edikasyonèl ak sesyon enfòmasyon pou kuizin. 
 
Village of Newark Valley................................................................................................... $994 
Nouvo Newark Valley Farmers Market ap bay posiblite mache pou kiltivatè lokal yo, epi l ap ankouraje 
fanmi ki pa touche ase lajan yo pou achte pwodui lokal. Mache a ap ofri sèvis transpò pou granmoun aje 
yo, moun ki andikape yo, ak sitwayen ki oblije rete lakay yo nan Berkshire ak Richford. 

MOHAWK VALLEY: 
 
Central Adirondack Partnership for the 21st Century, Old Forge.................................................. $4.900 
Old Forge Farmers Market, ki nan senkyèm ane li, pral ogmante baz vandè li ak patisipasyon kominote a. 
Pou fè sa, l ap ofri sèvis transpò pou granmoun aje yo ak pou moun ki andikape yo, l ap ankouraje mache 
a avèk gwoup legliz lokal yo, epitou l ap ofri yon estaj sou mache kiltivatè. 
 
Village of Sharon Springs............................................................................................................. $9,998 
Sharon Springs Farmers Market se yon ti mache ki te devaste nan inondasyon 2011 yo. Li te louvri yon ti 
tan apre, men efò pou bay plis aksè nan manje lokal kiltivatè ki kòmanse yo nan yon zòn aksè ba nan 
Konte Schoharie. Y ap ofri yon pwogram ekivalan Koupon pou Achte Manje 50% kòm yon prim. 
 
NORTH COUNTRY: 
 
Gardenshare, Inc., Canton........................................................................................................... $9.500 
Yon pwojè ki vize pou double kantite lajan Koupon pou Achte Manje ki depanse nan Canton ak Potsdam 
Farmers' Markets lè yo ofri yon prim finansye senk (5) pwen EBT/Koupon pou Achte Manje pou chak dis 
(10) dola Koupon pou Achte Manje ki depanse ak yon prim $20 pou kliyan Koupon pou Achte Manje ki 
patisipe nan plis pase twa (3) mache.  

CAPITAL REGION: 
 
Capital District Coop, Menands................................................................................................. $10.000 
Y ap ofri sèvis transpò pou gratis samdi maten pou granmoun aje ak pou fanmi ki pa touche ase lajan 
pou mennen yo nan mache kiltivatè ki gen 75 ane nan Menands yo konsidere anjeneral ki pa alamòd epi 
yo òganize lè pa gen ase transpò piblik.  
 
Cooperative Community Food Compact, Inc., Nassau................................................................ $10.000 
Nassau Compact se yon koperativ alimantè nan Konte riral Rensselaer ki ofri bousdetid gratis pou moun 
ki pa touche ase lajan, epi li aksepte Koupon pou Achte Manje. Yon sèl fason pou kiltivatè lokal yo vann 
pwodui yo, manm koperativ yo fè kòmann nan Entènèt, epi yo vin chèche pwodui yo nan mache semèn 
nan yon legliz zòn nan. 
 
Schenectady Greenmarket.......................................................................................................... $6.926 
Yon nouvo mache satelit Schenectady Greenmarket pral louvri nan Bellevue kòm yon rezilta yon sondaj 
kominote ki mande pou gen youn. Mache a ap fèt nan yon legliz ki nan yon dezè alimantè vil la ak sou 
wout prensipal la avèk anpil kote pou machin estasyone.  

MID-HUDSON: 
 
City of Mount Vernon.................................................................................................................. $9.939 
Fresh Connect Market  Vil Mt Vernon antre nan dezyèm ane li, epi l ap kontinye konsantre sou ofri 
pwodui lokal ki bon pou sante pou sitwayen ki gen revni fiks, ak bidjè limite nan Lameri a, ki nan zòn 
santral la, epi fasil pou jwenn avèk transpò piblik. 
 
Northeast Community Council, Inc., Millerton............................................................................. $8.705 
Share the Bounty Farmers Market ap nouvo nan ane 2012 nan klinik sante piblik lokal pou sèvi sitwayen 
ki pa touche ase lajan nan nòdès Konte Duchess, epi yon dyetetisyen diplome ofri edikasyon sou 
nitrisyon sou pwodui fre yon fwa chak mwa.  
 
Port Jervis Community Development Agency ............................................................................. $6.962  
Magazen manje an gwo Port Jervis Sav-A-Lot ap ofri pwodui agrikòl lokal, epi li ofri yon mache mobil pou 
bay plis aksè pou granmoun aje yo ak pou sitwayen ki pa touche ase lajan. Y ap bay demonstrasyon 
kuizin nan mache a ak nan sant granmoun aje yo. 
 
Ulster County Cornell Cooperative Extension, Kingston............................................................. $10.000 
CCE ap jwenn manje ki bon pou sante yo pwodui nan zòn nan pou bay pou kat (4) boutik kwen an, kote y 
ap bay demonstrasyon kuizin, kat resèt pou pwodui sezonye ak edikasyon sou nitrisyon.  

Ulster County Cornell Cooperative Extension, Kingston............................................................. $10.000 
Yon pwojè pou kreye yon mache satelit nan mitan semèn nan tèt ansanm avèk Kingston Farmers Market, 
k ap nan kè yon dezè alimantè nan mitan vil Kingston, epi l ap sèvi popilasyon ki touche pi piti revni epi ki 
pale Panyòl nan zòn nan.  
 
VIL NEW YORK: 
 
EcoStation: NY Inc., Brooklyn.................................................................................................... $10.000 
Yon pwojè asistans pou kominote ki nan Bushwick, youn nan katye ki pi pòv nan Vil New York, k ap egzije 
vizit regilye pou WIC, sant granmoun aje ak sant kominotè, sesyon enfòmasyon ki konsantre sou manje 
ak nitrisyon, ak yon nouvo mache satelit. 
 
God's Battalion of Prayer Church, Brooklyn............................................................................... $9.000  
Yon pwojè k ap distribiye pwodui New York de fwa chak mwa ba kantin yo, epi l ap gwoupe pwogram 
alimantè yo avèk de (2) legliz sou fòm “sant alimantè”, epi k ap travay avèk sis (6) nan uit (8) lòt legliz ki 
nan katye a. 
 
GrowNYC, New York................................................................................................................... $9.330 
Cypress Hills Youthmarket anba kontwòl jèn moun zòn nan ki nan katye Cypress Hills nan Central 
Brooklyn, epi li bay fòmasyon pou jwenn djòb ak travay sezonye, ak aksè nan pwodui agrikòl fre nan 
lavant an gwo dirèk. 
 
GrowNYC, New York................................................................................................................. $10.000 
Yon nouvo estann agrikòl ki anba kontwòl jèn moun yo, Roberto Clemente Plaza Youthmarket, ki nan 
yon zòn kote moun yo pa touche ase revni, epi kote moun yo pa jwenn ase sèvis nan South Bronx ap ofri 
pwodui agrikòl ki fre epi ki pa chè.  
 
Harlem Memorial Community Development, New York............................................................ $15.000 
Fresh Connect Farmers’ Market ki nan 125th Street, ki Adam Clayton Powell Jr. New York State Office 
Building, ap ofri sèl pwodui agrikòl, aktivite ak asistans pou kominote pou ogmante aksè nan manje fre 
nan Central Harlem. 
 
Inwood Church, New York........................................................................................................ $10.000 
Yon pwogram ki egzije yon rezo estann agrikòl iben ki anba kontwòl jèn moun yo, epi ki resevwa pwodui 
kiltivatè New York yo. Go Green Youth Farm ap ogmante operasyon li nan Dyckman Street pou yon 
dezyèm jou pou pi byen sèvi anpil demann sitwayen lokal ki pa touche ase revni yo. 
 
Inwood Church, New York........................................................................................................ $10.000 
Y ap kreye yon nouvo estann iben toupre Van Cortlandt Park nan Bronx kote jèn moun yo ap bay pwodui 
lokal, klas kuizin chak semèn ak egzamen detaye gratis sou sante. 

New York City Coalition Against Hunger, New York.................................................................. $10.000  
Yon pwojè pou agrandi ak enstitisyonalize  sis (6) pwojè CSA ki la deja, epitou pou kreye yon nouvo CSA 
nan yon dezè alimantè kote moun yo pa touche ase revni nan Long Island. Modèl CSA inik paske fanmi ki 
pa touche ase revni yo kalifye pou itilize Koupon pou Achte Manje ak bousdetid pou konpanse depans yo. 
 
United Community Centers Inc., Brooklyn................................................................................. $10.000 
Yon pwojè pou redui baryè yo, epi pou bay plis aksè nan manje yo grandi nan zòn nan. Pou fè sa, y ap 
amelyore pwogram pou timoun yo nan mache East New York Farms. Aktivite yo ap gen ladan yon seri 
“Let’s Move”, seri li ak ekri, demonstrasyon kuizin pou timoun yo, ak evènman ki baze sou tèm. 
 
Weeksville Heritage Center, Brooklyn........................................................................................ $10.000 
Yon pwojè a plizyè nivo ki gen ladan yon potaje, mache kiltivatè, sesyon enfòmasyon sou kuizin, ak de (2) 
jaden nan lekòl k ap travay pou bay plis aksè nan pwodui fre ak nan edikasyon sou nitrisyon, pandan l ap 
konsève jadinaj afriken-ameriken ak tradisyon kuizin nan Central Brooklyn. 
 
LONG ISLAND: 
 
Amber Waves Farm, Amagansett.............................................................................................. $10.000  
Yon pwojè k ap ankouraje kiltivatè òganik lokal yo pou vann pwodui anplis ba Long Island Cares, bank 
manje lokal, k ap mete plis pwodui òganik disponib pou fanmi ki pa touche ase revni toupatou nan  
Long Island.  
 
Long Island Cares, Inc.-The Harry Chapin Food Bank, Hauppauge...............................................$10.000  
Yon efò kolaborasyon kote Long Island Cares ap achte ak bay pwodui lokal Long Island chak semèn ba de 
(2) sant granmoun aje Catholic Charities nan Freeport ak nan Wyandanch. 
 
Town of Southampton.............................................................................................................$110.000 
Pwojè Flanders Farm Fresh Food Market ki anba kontwòl jèn moun achte sèlman nan men kiltivatè 
Southampton. Mache antre nan dezyèm ane operasyon li, epi li nan yon vil ki pa gen boutik, epi yo 
òganize li chak semèn nan yon sant granmoun aje nan liy otobis prensipal la.  
 
Wyandanch Community Development Corporation, Wyandanch...............................................$10.000 
Shiloh Community Farmers' Market se yon nouvo mache ki baze nan kominote. Li gen anplwaye jèn 
moun ladan, epi l ap bay plis aksè nan pwodui fre pou sitwayen ki pa touche ase revni lè li aksepte FMNP 
ak Koupon pou Achte Manje. 

